12 ویں صفر 1436 ھجری 
بسم اللہ الرحمٰن الرحیم
قابل تعریف ہمت
تمام تعریفیں خدائے بزرگ و برتر کے لیے ہیں، جو تمام طاقتوں کا حامل ہے، جس نے اپنے بندوں کو حکم دیا کہ وہ طاقت حاصل کریں اور انہیں اس امر پر زور دیا کہ وہ حق بات اور تقویٰ کے معاملہ میں نڈر بنے رہیں۔ تمام تعریفیں اس اللہ کے لیے ہی ہیں جو لاپرواہی کی تمام تر کارروائیوں سے منع فرماتا ہے اور ہر کسی کو اپنی استطاعت سے بڑھ کر اعمال کرنے سے روکتا ہے۔ میں شہادت دیتا ہوں کہ اللہ کے سوا کوئی معبود نہیں ہے اور محمد صلي الله عليه وسلم اس کے بندے اور پیغمبر ہیں (اللہ قیامت کے دن تک ان پر، ان کے اہل بیت پر، اور ان کے صحابہ پر امن و سلامتی نازل فرمائے)، جنہوں نے وظائف اور اعمال صالحہ کے معاملہ میں ہر طرح سے پہل کی اور شدید بحرانوں اور مشکلات میں بھی ثابت قدم رہے۔
اے ایمان والو، اللہ سے ڈرو اور اپنے رب سے عفو، معافی، اور اطمینان قلبی کے خواستگار رہو(يَا أَيُّهَا الَّذِينَ آمَنُوا اتَّقُوا اللَّهَ وَقُولُوا قَوْلًا سَدِيدًا   يُصْلِحْ لَكُمْ أَعْمَالَكُمْ وَيَغْفِرْ لَكُمْ ذُنُوبَكُمْ ۗ وَمَنْ يُطِعِ اللَّهَ وَرَسُولَهُ فَقَدْ فَازَ فَوْزًا عَظِيمًا (سورۃ الاحزاب آیت 70/71)  
  یاد رکھیں کہ جرات اسلام کے بہتر اخلاق کے اصولوں میں سے ایک ہے جس کی عقل مند افراد کے ذریعہ پیروی کی گئی، اور جنہوں نے اسے فضائل کا ستون اور اخلاقیات کی چوٹی قرار دیا۔ انہوں نے نیکی کے آغاز کو ثبات و استحکام دل اورسکون دماغ سے تعبیر کیا۔ ایک دانشمد نے اس سیاق میں کہا: "کسی بھی نقصان کو ہونے سے روکنا اور کسی بھی نعمت کو حاصل کرنا صرف جرات کے ساتھ ہی ممکن ہے"۔ اللہ کے پیغمبران روئے زمین پر سب سے زیادہ بہادر افراد ہیں۔ حضرت نوح (علیہ السلام)، اپنی قوم سے مسلسل تقریباً پچاس ہزار سال تک مقابلہ کرتے رہے کیونکہ وہ چاہتے تھے کہ ان کی قوم ایک خدائے واحد کی عبادت کرے اور اللہ کی ذات میں کسی کو شریک نہ کرے۔ حضرت ابراھیم (علیہ السلام) کی مثال لے لیجئے، جنہیں انتہائی کڑی آزمائش کا سامنا کرنا پڑا تھا جب ان کی قوم نے ایک بہت بڑا الاؤ تیار کیا اور انہیں اس میں پھینک دیا، لیکن وہ ثابت قدم رہے۔ ایسا ہی حضرت موسیٰ (علیہ السلام) کے ساتھ ہوا، جب وہ فرعون کے سامنے کھڑے ہوئے، وہ نہ ہکلائے اور نہ ہی ہچکچائے، اس کی بجائے انہوں نے درست الفاظ کی پاسداری کرتے ہوئے باآواز بلند ثبوت فرعون کو پیش کیا۔ جہاں معاملہ ہمارے آپ کے آقا سرکار دوعالم محمد (صلی اللہ علیہ وسلم) کا ہے، آپ نے مشکل ترین حلات میں بھی بے مثل جرات مندی، پائیداری، مزاحمت اور پُر عزم ہونے کا مظاہرہ کیا۔ حضرت علی ابن ابی طالب (کرم اللہ وجہ‘) نے فرمایا: "جب سختیوں میں اضافہ ہوا اور ہمارا سامنا دشمنوں سے ہوتا، ہم حضور اکرم صلی اللہ علیہ وسلم کی پناہ میں آجاتے، کیونکہ اس وقت ان سے زیادہ نڈر اور جری کوئی اور نہ ہوتا تھا۔ 
اے مسلمانوں؛ 
جرات مندی کا مطلب نیک اعمال کے حصول اور برائیوں سے اجتناب برتنے میں صبر، استقلال اور نڈر ہونے کا مظاہرہ کرنا ہے۔ یہ وہ صلاحیت ہے جولرزہ خیز حالات پر قابو پانے میں مدد کرتی ہے۔ یہ وہ خود اعتمادی ہے جو انسانوں کو ان نیک اعمال کی جانب تیزی سے لے جاتی ہے جن پر عمل پیرا ہونے والوں کے لیے اللہ تعالی نے اعلی ترین درجوں کا وعدہ کیا ہے۔ اللہ تعالی فرماتا ہے:وَسَارِعُوۡۤا اِلٰى مَغۡفِرَةٍ مِّنۡ رَّبِّكُمۡ وَجَنَّةٍ عَرۡضُهَا السَّمٰوٰتُ وَالۡاَرۡضُۙ اُعِدَّتۡ لِلۡمُتَّقِيۡنَۙ‏ (سورۃ آل عمران 133﻿) (اور دوڑو اپنے رب کی بخشش اور ایسی جنت کی طرف جس کی چوڑائی میں سب آسمان و زمین آجائیں، (جو) پرہیزگاروں کے لیے تیار رکھی ہے)۔ جرات مند وہ ہوتا ہے جو جوکھم کی حدود سے واقف ہوتا ہے اور کوئی بھی کام کرنے سے پہلے ذہنی طور پر تیاری کرتا ہے۔ ذی عقل جانتے ہیں کہ انہیں کب آغاز کرنا ہے، کب رکنا ہے اور کب پسپائی اختیار کرنی ہے۔ بہادری اور عزم میں اضافہ کرنا کسی کی بھی شخصیت کی تعمیر میں سنگ بنیاد کی حیثیت رکھتا ہے۔ یہ اس شخص کو اس کی زندگی میں غیر متوقع اور حیرت انگیز طور پر رونما ہونے والے واقعات سے نمٹنے کا اہل بناتے ہیں۔ تاہم، محض بہادری کافی نہیں ہوتی۔ اس کے ساتھ پاسبان عقل کا ہونا بھی ضروری ہے جو نیک اعمال کی جانب صراط مستقیم کے ذریعہ رہنمائی کرے۔ کتنے نڈر افراد نے اپنے نڈرپن کے سبب ہلاکت میں پڑگئے! اللہ حق سبحانہ فرماتا ہے: اور اپنے آپ کو اپنے ہاتھوں سے تباہیوں میں مت ڈالو۔ اور اچھے اعمال کرو؛ بے شک اللہ نیک اعمال کرنے والوں کو پسند فرماتا ہے (سورۃ بقرہ 195)۔ ﻿کتنے ایڈوینچر پسند اور بہادر افراد اس وقت مونہہ کے بل گر پڑے جب انہوں نے اس بات پر غور نہیں کیا کہ انہیں کیا کرنا چاہیئے اور کیا نہیں کرنا چاہیئےِ۔ ان میں ہم ان کا تذکرہ کرسکتے ہیں جو اللہ کے اھکام کی نافرمانی کرتے ہیں اور گناہ کا ارتکاب کرتے ہیں، ایسے لوگ جو لوگوں کو نقصان پہنچاتے ہیں  اور اپنی گندی زبان سے لوگوں کو کوستے اور ان کی توہین کرتے ہیں۔ حضور اکرم صلی اللہ علیہ وسلم نے اس بات پر زور دیا ہے کہ طاقت اور بہاردی کا ان گناہگاروں سے کوئی واسطہ نہیں ہے، آپ نے فرمایا: طاقتور شخص وہ نہیں ہے جو اچھا پہلوان ہو۔ اس کی بجائے طاقتور وہ شخص ہوتا ہے جو غصہ کے وقت خود پر قابو کرسکتا ہے۔
اے مسلمانوں؛ 
بعض لوگ ایسا سوچتے ہیں کہ احتیاط اور دیکھ بھل کی پرواہ کیے بغیر مضبوطی، جسمانی برتری اور سخت حالات میں بلا کسی تحریک اچانک کارروائی کرنے کی خاصیت کا نام جرات ہے۔ یہ کچھ اور نہیں قابل ملامت لاپرواہی ہے۔ جرات جب ضرورت ہو نڈر ہونے اور جب حالات احتیاط اور دانشمندی کا تقاضہ کریں، پسپائی اختیار کرنے کا نام ہے۔ عواقب پر نظر ڈالے بغیر بہادر ہونے کے نتیجہ میں بہت سی مشکلات اور منفی اثرات پیش آتے ہیں۔ کتنے ایسے لوگ ہیں جنھوں نے کسی ڈوبتے ہوئے شخص کو بچانے کی ہمت کی اگرچہ وہ خود تیرنا نہیں جانتے تھے اور نتیجتاً خود بھی ہلاک ہوگئے۔ اور کتنے ڈرائیورز اپنی اہلیت اور اپنی گاڑی کی استطاعت کا غلط اندازہ کرتے ہیں اور انہوں نے بڑی مشکلات مول لی اور اپنے اہل خانہ کو سخت مشکل میں ڈال دیا۔ اس بات میں کوئی شبہ نہیں ہے کہ کسی خطرے میں گھرے ہوئے شخص کو بچانا کار خیر اور عمل عظیم ہے، تاہم، کسی کو بھی ایسی صورت حال میں کوئی بھی کارروائی کرنے سے پہلے تمام فوائد اور نقصانات کا اندازہ کرلینا چاہیئے اور کسی بھی ممکنہ جوکھم کے تئیں مزاحمت کرنے کی اپنی خود کی استطاعت کا اندازہ کرلینا چاہیئے۔ قابل تحسین بہادری صرف وہ ہوتی ہے جس میں آپ اپنی استطاعت، مہارت اور علم کے دائرہ میں، اور تمام حالاتو حقائق پر غور کرنے کے بعد عمل کرتے ہیں، وگرنہ بہادری غیر مطلوبہ، قابل ملامت اور مطلبہ مقصد کے برخلاف ہوجائے گی۔  بعض معاملات میں، نڈر پن کے نتیجہ میں خود کشی سرزد ہوجاتی ہے، جس پراللہ تعالی کا غضب نازل ہوتا ہے۔ اللہ حق سبحانہ فراماتا ہے: "وَلَا تَقۡتُلُوۡۤا اَنۡـفُسَكُمۡ‌  اِنَّ اللّٰهَ كَانَ بِكُمۡ رَحِيۡمًا‏﴿سورۃ النساء ﻿29﴾ (اپنے آپ کو قتل نہ کرو [یا ایک دوسرے کو]۔ بے شک اللہ تم پر ہمیشہ سے مہربان ہے)۔
اے ایمان والو، اللہ سے ڈرو جیسا کہ اس سے ڈرنے کا حق ہے اور اعمال صالحہ کرنے میں جلدی کرو جو تمھارے مفادات کا تحفظ کرتے ہیں اور اس عمل سے باز رہو جو تمھیں نقصان پہنچاتا ہے اور اپنی طاقت سے دھوکہ مت کھاؤ، کیونکہ تم سے پہلے بہت ساری امتیں محض اندھے غرور کی وجہ سے ہلاک ہوگئیں۔ اللہ تعالی کی عطا کردہ قوت کا استعمال عبادات اور پاکبازی میں اور اس کے بندوں کے بہتر مفاد میں کرو۔ 
میں یہ اپنا قول دوہراتا ہوں اور اللہ تعالیٰ سے اپنے لیے اور آپ کے لیے، اور جملہ مسلمانوں کے لئے عفو کا طلب گار ہوں، اس لیے اللہ سے معافی طلب کرو، وہ معاف کرنے والا ہے۔ نہایت رحم فرمانے والا ہے اور اسے پکارو، وہ تمھاری پکار پر جواب دیتا ہے، بے شک اللہ نہایت فراخ دل اور فیاض ہے۔ 
************
تمام تعریفیں اللہ ہی کے لیے ہیں جس نے ہمیں نیک اعمال کرنے میں جلدی کرنے کی ہدایات دی اور نقصان دہ معاملات میں نڈر پن کو ممنوع قرار دیا، اور اللہ کے پیغمبر محمد صلی اللہ علیہ وسلم اللہ کی رحمتوں کا نزول ہو، جنھوں نے ہمیں بصیرت کے ساتھ صراط مستقیم پر چلنے کے لیے مدعو کیا اور ہمارے رویوں اور اخلاق میں سدھار اور ہماری روح اور شعور کی بالیدگی کے لیے ہماری رہنمائی فرمائی، اور قیامت تک اللہ کی رحمتوں کا نزول ہو ان کے اہل بیت پراور ان کے صحابہ پر۔  
بہادری انسان کے اندرون میں پائی جانے والی ایک رضاکارانہ خصوصیت ہے۔ یہ لاپرواہی کی جلدبازی اور بزدلی کی ہچکچاہٹ کے درمیان کی ایک چیز ہوتی ہے۔ اسی وجہ سے اعتدال پسندی اور توازن، احساس سلامتی عقل،  تدبیر و دوراندیشی کو ظاہر کرتے ہیں۔ اسی لیے، جرات، اخلاق کے معاملہ میں  جلد بازی یا اسے نظر انداز کرنے کا نام نہیں ہے۔ اس طرح، بہت سے لوگ  قابل ستائش جرأت، جو ایک حقیقی فضیلت کی نمائندگی کرتی ہے، اور لائق ملامت جلدبازی کے درمیان فرق نہیں کرتے۔ جو کوئی بھی شخص اپنی کار کو انتہائی تیز رفتاری سے چلاتا ہے اسے ایک لاپرواہ شخص مانا جاتا ہے نہ کہ ایک بہادر شخص، کیونکہ وہ انسانی زندگی کو اعلی ترین خطرات سے دوچار کرتا ہے، اور یہی معاملہ اس شخص کا بھی ہوتا ہے جو قانون کا احترام نہیں کرتا۔ یہ بات ان تمام انسانی ایڈوینچروں پر بھی لاگو ہوتی ہے جو لوگوں کے لیے نقصان دہ ہوسکتے ہیں اور سلامتی اور استحکام کی وقعت میں کمی کرتے ہیں۔ ایسے افعال کا بہادری سے کوئی لینا دینا نہیں ہے۔ علاوہ ازیں، جو شخص جان اور اخلاقیات کی پرواہ نہیں کرتا اور مسلسل نقصان دہ اور تباہ  کن اعمال کرتا ہے، اسے بہادر نہیں کہنا چاہیئے۔ یہی معاملہ سرکاری اور نجی املاک پر حملہ کرنے، انہیں نقصان پہنچانے والوں اور دوسروں کے معاملات بگاڑنے اور ایسے معاملات میں مداخلت کرنے والوں کا بھی ہے جو اپنی حدود اور استطاعت سے بڑھ کر مداخلت کرتے ہیں۔  
اے اللہ کے بندو،
زیادہ تر اخلاق اور فضائل کی حدود سب سے زیادہ شدید برائیوں کے درمیان ہوتی ہے، اور جیسا کہ ہم جانتے ہیں، اسلام کی عمومی خاصیت ہمیں مذہبی قوانین اور دفعات اور اخلاق اور رویوں کے درمیان توازن برقرار رکھنے کا تقاضہ کرتا ہے۔ آپ کو نہ تو مبالغہ آرائی اور نہ ہی غفلت برتنی چاہیئے؛ بلکہ آپ کو اپنے قول و فعل میں سمجھداری، حق پرستی اور عقل مندی کا مظاہرہ کرنا چاہیئے۔ یہی وہ طریقہ ہے جس کی تعریف اللہ تعالی نے کی اور ان کی حوصلہ افزائی کرنے کے لیے کی۔ اللہ حق سبحانہ فرماتا ہے: [اسی طرح ہم نے تم کو امت معتدل بنایا ہے تاکہ تم لوگوں پر گواہ بنو اور پیغمبر آخر الزماں تم لوگوں پر گواہ بنیں] (سورۃ البقرۃ 143)
اے اللہ کے بندو، اللہ کی فرمانبرداری کرو اور بھلے برے، بہادری اور لاپرواہی کی تمیز کرو اور متوازن اخلات اور اعمال کا حصول کرو، اور نڈر پن اور ہچکچاہٹ کے درمیان توازن کرنا سیکھو اور اس دنیا میں بھی خوشیاں حاصل کرو اور عقبٰی میں بھی خوشیاں حاصل کرو۔  
اس لیے، پیغمبروں کے آقا و مولا پر درود و سلام بھیجو، جیسا کہ اللہ تعالی اپنی مقدس کتاب میں فرماتا ہے:اِنَّ اللّٰهَ وَمَلٰٓٮِٕكَتَهٗ يُصَلُّوۡنَ عَلَى النَّبِىِّ ؕ يٰۤـاَيُّهَا الَّذِيۡنَ اٰمَنُوۡا صَلُّوۡا عَلَيۡهِ وَسَلِّمُوۡا تَسۡلِيۡمًا‏﴿﻿سورۃ الاحزاب ﻿56﴾
اے اللہ! محمد اور آل محمد پرسلامتی بھیج، جیسے کہ تونے ابراہیم اور ابراہیم کے اہل بیت پر بھیجی تھی۔ اور اپنی برکتوں کا نزول محمد(صلعم)  اور محمد (صلعم) کے اہل بیت پر فرما جیسا کہ تونے ابراہیم (علیہ السلام) اور ابراہیم (علیہ السلام) پر نازل فرمایا۔ بے شک اللہ تعالی سب سے زیادہ قابل تعریف اور بڑی عظمت والا ہے۔
 اے اللہ، حضور اکرم صل اللہ علیہ وسلم کے خلفائے راشدین سے، ان کی ازدواج مطہرات، امھائے مومنین سے، ان کے صحابہ سے اور مومن مردوں اور مومنہ خواتین سے قیامت کے دن تک راضی ہوجا اور اپنے بے پناہ رحم و کرم کے صدقے ہم سے بھی راضی ہوجا۔
اے اللہ ہمارے آج کے اس اجتماع پر اپنی رحمتیں نازل فرما اور جب ہم یہاں سے رخصت ہوں تو ہمیں امن اور گناہوں سے تحفظ کے ساتھ رخصت فرما اور ہمیں اپنے مذہب میں کسی طرح سے کمتر نہ بنا۔
یا اللہ! ہم آپ سے  رہنمائی، تقوی، عفت و عصمت اور مال کے طلب گار ہیں۔ 
یا اللہ! ہم میں سے ہر ایک کو دیانت دار زبان، رجوع لانے والا دل، اعمال صالحہ، علم نافع، مضبوط عقائد، خالص ایمان اور دین اور حلال رزق کی نعمت سے سے مالا مال فرمادے۔  
یا اللہ! اسلام اور مسلمانوں کو عظمتیں عطا فرما! اور اسلام اور مسلمانوں میں اتحاد اور اتفاق پیدا فرما، یا اللہ! ظالموں اور کافروں کو نیچ ادکھا۔ یا اللہ! اپنے تمام بندوں کو امن و سلامتی عطا فرما۔  
یا اللہ! ہمیں اپنے وطن میں سلامتی عطا فرما! ہمارے اپنے وطن میں ہمارے لیے دیرپا سلامتی اور استحکام عطا فرما! ہمارے سلطان کو عظمتوں سے مالا مال فرما اور حق پرستی کی سمت میں رہنمائی کرنے میں اس کی اعانت فرما۔ 
یا اللہ! ہم پر آسمانوں سے بارشیں نازل فرما اور ہمیں ان میں سے ایک بنا دے جو دن اور رات تجھے یاد کرتے رہتے ہیں اور شام سے صبح تک تجھ سے معافی کے خواستگار ہوتے ہیں۔  
یا اللہ! ہم پر آسمانوں کی رحمتیں اور زمین کی نعمتیں نازل فرما اور ہمارے پھلوں اور فصلوں میں اور ہمارے مجموعی رزق میں خیر و برکت عطا فرما۔ یا اللہ تو  نہایت شاندار اور عظمتوں والا ہے۔
یا اللہ! عطا فرما ہمیں اس دنیا میں بھلائیم اور عقبٰی میں بھلائی اور بچا ہمیں دوزخ کی آگ سے!
یا اللہ! ہمارے دلوں کو ہدایات عطا کرنے کے بعد ٹیڑھا نہ فرمایئے اور ہمیں اپنے پاس سے رحمتیں عطا فرما بے شک تو بڑا دینے والا ہے۔
یا اللہ! ہم نے اپنے آپ پر ظلم کیا ، اور اگر آپ نے ہمیں معاف نہ فرمایا اور ہم سے رحم کا معاملہ نہ کیا تو یقیناً ہم نقصان اٹھانے والوں میں سے ہوں گے۔" 
یا اللہ! ان تمام مومنین و مومنات کو معاف فرما جو ابھی بقید حیات ہیں اور انہیںبھی جو وفات پاچکے ہیں، بے شک اے اللہ آپ سب سے زیادہ سمیع اور مجیب ہیں۔
اللہ کے بندو! اللہ انصاف، بھلائی اور خویش و اقارب کے ساتھ سخاوت کرنے کا حکم دیتا ہے اور وہ تمام بے حیائی کے کاموں، اور ناانصافی اور بغاوت سے منع فرماتا ہے: وہ آپ کو ہدایت عطا فرماتا ہے ، جو آپ یاد رکھ سکتے ہیں۔" 
